Divulgar Ciencia

en Twitch: unha
experiencia cos
novos formatos

INTRODUCION: ANTECEDENTES E MOTIVACION DO
PROXECTO

A partir da década de 2010, co auxe dos blogues ou bitacoras, a
divulgacién cientifica pasa de ser un contido minoritario e marxinal
nos medios de comunicacién a volverse un foco de interese cada
vez mais frecuente para as persoas que participan deste tipo de re-
des de difusion da informacién. Tamén institucions publicas como
universidades e institutos de ensino medio crean as suas propias
plataformas en formato blogue para divulgar os seus estudos e in-
vestigacions (Lopez Nicolds, 2014). Ainda que segue a ser unha
tematica que fica moitas veces féra dos medios de informacién xe-
ralistas, cada vez son mais as persoas que demandan este tipo de
contidos. Ao mesmo tempo, tamén cambia a percepcién do labor
de divulgacién dentro da propia profesion cientifica: de conside-
ralo un traballo subsidiario de pouco prestixio, mesmo coa con-
notacién negativa de popularizar ou bastardear o cofiecemento
cientifico, a cobrar conciencia de que é imprescindible trasladar o
coflecemento especializado & poboacién xeral.

Isto reflictese, por exemplo, no niimero de artigos publicados e in-
dexados na plataforma PubMed coas palabras “scientific dissemi-
nation”: pasamos de 102 entradas en 1993 a 4467 en 2021, o que

Nudmero de artigos indexados en PubMed coas palabras-chave “scientific disseminatio”.

dé idea do crecente interese
da comunidade cientifica na
divulgacién do cofiecemento.

Aparece a preocupacién so-
bre de que xeito se divulga,
asi como sobre o papel da co-
municacién cientifica fronte as
noticias falsas e & desinforma-
cién (lyengar & Massey, 2019).

As novas plataformas audio-
visuais, como Youtube, Ins-
tagram ou TikTok, toman o
relevo dos blogues e dan ca-
bida a unha nova fornada de
creadores de contido cienti-
fico na que o perfil se diver-
sifica: aparecen numerosas
mulleres divulgadoras (Soto
Salom, 2019) nun campo an-
tes eminentemente masculino.
Por outra parte, a comunica-
cién adquire un formato mais
dindmico e coloquial, fuxindo
& mantenta dos estereotipos
da ciencia como algo elitis-
ta e dunha grave seriedade.
Moitas destas novas figuras
da divulgacién estén relacio-
nadas con instituciéns univer-
sitarias por cursar estudos de
doutoramento ou postdouto-
ramento nas sUas respectivas
disciplinas, pero non realizan
comunicacion institucional nin
se reconecen necesariamente
no ambito universitario.

No caso galego, ainda que
existen divulgadores de orixe
galega e que de xeito oca-
sional realizan actividades en
lingua galega, a divulgaciéon
cientifica especificamente en
galego é escasa e pouco vi-

sible. Nomes como Deborah
Garcia, divulgadora corufe-
sa que exerce a sla actividade
fundamentalmente en caste-
lan, participan en galego no
programa Galicia por Diante,
de Radio Galega, cada martes
(Pereira, Silvia & Nova, Kiko,
n.d.). Podemos citar tamén o
programa veterano Eferves-
ciencia, na mesma emisora
dende 2006 (Vicente, 2006).
Porén, tratase de espazos se-
manais e breves, no caso de
Galicia por Diante, ou rele-
gados a franxas de moi baixa
audiencia, como no caso de
Efervesciencia.

Posteriormente e ante a falta
de referentes e alternativas, as
divulgadoras e divulgadores
galegos comezan a empregar
os novos medios e ferramen-
tas para dar a cofecer os seus
contidos. Xorden asi iniciativas
como a de Xacobo de Toro,
CienciaClip (de Toro, 2009) ou
a de Dario Lago, O Son das
Ideas (Lago, 2019), con forma-
to de video breve na platafor-
ma YouTube.

Neste panorama aparecen os
nosos propios proxectos indi-
viduais, un blogue de divulga-
cion cientifica O Outro Lado
do Espello (Veiga, 2006), no
caso de Iria Veiga, e un proxec-
to de divulgacién no campo
da quimica en Twitter e Ins-
tagram, Moléculas en Galego
(Balea, 2015), no caso de Ja-
vier Balea. Tras coincidir en ini-
ciativas arredor da divulgacién
e da normalizacién linglistica,

como o evento LGX15 (Coor-
dinadora de Traballadores/
as de Normalizacién Linguisti-
ca, 2015), decidimos pofer en
marcha un proxecto conxun-
to, nun primeiro momento en
formato de video breve, Con-
cienciadas (Balea & Veiga,
2019). Esta iniciativa difundiu-
se en Youtube e noutras plata-
formas de video como Vimeo,
coa colaboracién do xornal
dixital Praza Publica (Lombao,
2012).

Temos claro que a divulgacién
cientifica nestes momentos
pasa polos formatos audiovi-
suais, sen negar a relevancia
doutros medios como os es-
critos. Con esta idea en men-
te, comezamos a explorar as
posibilidades que ofrecen as
plataformas de emision en di-
recto como Twitch. Ainda que
se lanza en 2011, é a partir da
stia adquisicion pola empresa
Amazon en 2014 cando Twitch
presenta un crecemento expo-
nencial. Orientada nun primei-
ro momento cara a eventos
relacionados con e-sports e
videoxogos, axifia se popula-
riza e diversifica os seus conti-
dos, conseguindo que moitos
creadores de contido de video
migren dende outras platafor-
mas, principalmente YouTube.
No momento actual a platafor-
ma recibe unha media de 26
milléns de visitas diarias.



A especificidade deste me-
dio é a emisiéon en directo e
a interaccion cos espectado-
res en tempo real. Isto obri-
ga a realizar un contido moito
menos guionizado e mais es-
pontaneo, dado que non exis-
te a posibilidade de montaxe
ou edicién posterior dos me-
dios en diferido, como si acon-
tece no caso de Youtube. A
aplicacion inclie unha fiestra
conversacional que media a
interaccién en directo cos es-
pectadores e que permite a
slia participacion nos contidos
ofrecidos.

Dado que Twitch é un medio
orientado exclusivamente &
emisién en directo e non per-
mite manter os contidos mais
alé de 15 dias para a sta vi-
sualizacion en diferido, opta-
mos por empregar Youtube
para albergar de xeito perma-
nente as gravaciéns das nosas
emisions, empregando tamén
a plataforma Ivoox para acce-
der unicamente ao audio, e
posibilitando asi o seu consu-
mo en formato podcast.

Balea Vermella comeza as
stas emisiéns en febreiro de
2021, cando xa o proxecto le-
vaba uns meses madurando
pero animados tamén pola si-
tuacion de pandemia e novas
restricions & mobilidade. Nes-
te sentido, cremos que Balea
Vermella nace en parte froito
das limitacions dun momen-
to histérico moi concreto mais
con vocacion de continuidade.

O formato inicial é o de entre-
vistas a persoas destacadas da
investigacién cientifica, tratan-
do de visibilizar os proxectos
punteiros que se realizan no
pais e que en moitas ocasions
non se cofiecen, ademais de
loitar contra o prexuizo de que
a ciencia se fai féra ou fana
outros e outras. Intentamos
tamén desmontar o estereo-
tipo da persoa que se dedica

Transmision de Balea Vermella.

& investigacién como alguén
afastado da realidade e cen-
trada Unica e exclusivamen-
te no seu obxecto de estudo.
Neste sentido, falamos da par-
te estrutural, social e politica
que media e limita a investi-
gacién e o desenvolvemen-
to cientifico: os orzamentos, a
precariedade, a discriminacion
de xénero.

Con respecto a este Ultimo
punto, non foi necesario expli-
citar a nosa vontade de man-
ter a paridade de xénero entre
as persoas entrevistadas, isto
deuse de xeito natural, en par-
te polos nosos presupostos
sobre a cuestidon, ao ser am-
bos persoas feministas. A isto
tamén contribuiu o feito de
que no ambito da investiga-
cion haxa unha maioria de mu-
lleres, especialmente na rama
biosanitaria. Esta tendencia,
desgraciadamente, acostu-
ma a inverterse a medida que
subimos nos chanzos de res-
ponsabilidade e toma de de-
cisions.

Podemos dicir que Balea Ver-
mella xorde como un proxecto
claramente feminista, e ali-
fado coas reivindicaciéns do
colectivo investigador e en
contra da precariedade, a ex-
plotacion laboral e en parti-
cular da discriminacién que
sofren as mulleres.

Por outra banda, cabe desta-
car que non entendemos o co-
fiecemento cientifico como
exclusivamente centrado no
ambito biomédico e das cien-
cias exactas, por iso aborda-
mos tamén contidos como
o marco legal dos investiga-
dores e investigadoras, ou a
loita do colectivo trans e as
cuestidns cientificas arredor
deste tema. Ademais a peda-
goxia e o ensino foron obxec-
to dun directo centrado nas
tarefas para a casa e a sta efi-
ciencia educativa. Nesta direc-
cién, pretendemos continuar
a incorporar contidos que so-
borden as marxes do que xe-
ralmente entendemos como
ciencia e que afiancen a idea
de que calquera tema pode
ser abordado cunha ollada cri-
tica e perspectiva cientifica.

Conforme o proxecto foi tra-
zando o seu percorrido, in-
corporamos novos formatos
que alternan coas entrevis-
tas a persoas relevantes na
ciencia. Grazas ao patroci-
nio de Punto.gal e & colabo-
racion de Edicidons Xerais de
Galicia, puidemos introducir
entrevistas con autores da co-
leccion Basicos Ciencia de Xe-
rais, incluindo un sorteo entre
a audiencia de exemplares da
coleccién, e tamén concursos
tipo quiz con outros agasallos
cortesia de Punto.Gal e a par-

ticipacion ocasional doutras
editoras e proxectos culturais
relacionados coa ciencia. Ade-
mais, puidemos contar, grazas
ao patrocinio desta entidade,
cunha serie de colaborado-
res e colaboradoras fixas que
unha vez ao mes presentan a
seccién Coéctel Cientifico, cun
formato breve e ameno de
exposiciéon de aspectos con-
cretos dos seus ambitos de co-
necemento.

Despois dun ano, valoramos
esta experiencia como moi
positiva e estimamos que aca-
damos maior repercusién da
que agardabamos nun prin-
cipio. Como exemplo, os
espectadores do trimestre se-
tembro-novembro de 2021
mantivéronse por riba de 150,
chegando a acadar os 316. En
canto as reproduciéns en dife-
rido, as visualizacions na canle

de Youtube superaron as 2000
e as escoitas en lvoox foron
mais de 500.

A boa acollida do noso
proxecto e o afecto que sen-
timos por parte do publico e
das persoas entrevistadas fai-
nos prever que Balea Verme-
lla se converterad nun proxecto
a longo prazo e que, a pesar
de nacer no contexto da pan-
demia, ten vocacion de con-
tinuidade. A nosa intencién é
ensaiar novos formatos e siner-
xias con outros medios, como
a nosa nova colaboracién coa
editorial Belagua arredor da
recente publicacién do album
ilustrado Galegas na Ciencia
(Blanco, 2021) ou co podcast
Café Derby, da revista Luzes
(Café Derby, 2022). Ademais,
agardamos poder experimen-
tar con formatos diferentes en
canto a prudencia asi o acon-

selle, abordando eventos con
publico presencial.

Sexa cal sexa o camifio que
tome Balea Vermella, sabe-
mos que o espirito co que na-
ceu e que nos anima a realizar
este traballo, permanece inal-
terado: somos duas persoas
unidas pola amizade &s que
lles encanta falar de ciencia.

